
नीमच, बुधवार 
15 जनवरी 2025

79,325 96,500

न ी म च 
14 जनवरी 
( न ि प्र ) । 
प्रसिद्ध बाल 
साहित्यकार 
ड ॉ . 
ओमप्रक ाश 
क्ष त् रि य 

‘प्रकाश’ को उनके उत्कृष्ट 
योगदान के लिए विश्व संस्कृति 
और पर्यावरण संरक्षण आयोग द्वारा 
मानद डॉक्टरेट से सम्मानित किया 
गया है। डॉ. क्षत्रिय को यह सम्मान 
बाल साहित्य के क्षेत्र में उनके 
अद्वितीय योगदान और समाज 
सेवा के लिए दिया गया है। विश्व 
संस्कृति और पर्यावरण संरक्षण 
आयोग के निदेशक मंडल ने डॉ. 
क्षत्रिय के कार्यों को देखते हुए उन्हें 
यह सम्मान देने का निर्णय लिया। 

डॉ. ओमप्रकाश क्षत्रिय 
को मिली मानद 

डॉक्टरेट की उपाधि
नीमच 14 जनवरी (िनप्र)। 

बेटी बचाओं, बेटी पढ़ाओं 
योजना अंतर्गत बांछड़ा समुदाय 
के उत्थान के लिये संचालित 
‘’पंख अभियान’’ नीमच 
के तहत बांछड़ा समुदाय 
को विकास की मुख्य धारा 
से जोड़ने हेतु जिला स्तरीय 
कार्यशाला का आयोजन आज 
15 जनवरी 2025 को प्रात: 
को प्रात: 11.30 बजे टाउनहॉल 
नीमच में किया गया हैं। जिला 
कार्यक्रम अधिकारी टी.सी.
मेहरा ने जिले के बांछड़ा, 
बाहुल्य ग्राम पंचायतों के जिला 
नोडल अधिकारियों, पदस्थ, 
पटवारियों, प्रधान अध्यापकों से 
आवश्यक जानकारी के साथ 
कार्यशाला में उपस्थित होने का 
आगृह किया हैं।

पंख अभियान नीमच के 
तहत नीमच में जिला 

स्तरीय कार्यशाला आज

नीमच 14 जनवरी (निप्र)। 
मकर संक्रांति के कारण 
मंगलवार को मंडी में नीलामी 
शुरू नहीं हो पाई तो किसानों 
ने हंगामा कर दिया। इसके 
बाद मंडी सचिव ने मौके पर 
पहुंच कर समझाइश दी और 
नीलामी शुरू करवाई। किसान 
बुधवार को होने वाले लोकार्पण 
कार्यक्रम के चलते पहले से 
शेड खाली कराने को लेकर भी 
नाराज थे।

व्यापारियों ने किया 
इनकार,किसानों ने भरी हुंकार 
- नई कृषि उपज मंडी चंगेरा, 
नीमच में मंगलवार को मकर 
संक्रांति पर शासकीय अवकाश 
नहीं था। इस कारण बंद की पहले 
घोषणा नहीं हुई। मंगलवार को 
त्योहार के चलते पर्याप्त हम्माल 
नहीं आए और किसान उपज लेकर 
मंडी पहुंच गए। जब व्यापारियों 
ने हम्मालों के अभाव को कारण 
बताते नीलामी करने से इनकार कर 
दिया तो किसानों ने हुकार भरी और 
विरोध प्रदर्शन शुरू कर दिया। मेन 
गेट बंद कर नारेबाजी शुरू कर दी 
गई।

यह भी था नाराजगी का 

त्योहार के चलते मंडी में नहीं हो रही थी नीलामी, शेड खाली कराने से नाराज थे किसान

किसानों ने किया हंगामा, फिर मंडी में शुरू हुई नीलामी

व्यापारियों ने सोमवार को बताया था कि संक्रांति का शासकीय 
अवकाश घोषित नहीं होने से मंगलवार सुबह 11 बजे के बाद नीलामी 
होगी। जब किसान मंडी में उपज लेकर आ गए तो व्यापारियों ने यह कह 
कर नीलामी से इनकार कर दिया कि त्योहार के कारण उनके पास कोई 
हम्माल नहीं है। ऐसे में उनकी उपज खरीद नहीं सकते। इससे नाराज 
किसानों ने मंडी गेट बंद किया था।

- विनोद कुमार, किसान
मंडी में उपज की नीलामी में भाव एकदम कम कर दिए गए है। मंडी 

प्रशासन के अनुसार मंडी चालू है, जबकि नीलामी नहीं की जा रही। 
मैं प्याज लेकर रानपुर गांव से आया हूं। मुझे यहां तीन दिन हो गए। 
लोकार्पण कार्यक्रम के चलते शेड में उपज खाली करने नहीं दी जा रही 
है। ऐसे में परेशानी हुई तो आंदोलन किया।

- बने सिंह झाला, किसान

यह बोले किसान......

नीमच 14 जनवरी (िनप्र)। 
कृषकों  एवं व्यापारियों की सुविधा 
के लिए कृषि उपज मंडी समिति, 
नीमच द्वारा मुख्य मंडी प्रांगण के 
अतिरिक्त ग्राम डुंगलावदा, चंगेरा में 
100 एकड़ (38 हेक्टेयर) भूमि 
पर नवीन (अतिरिक्त) मंडी प्रागंण 
का विकास किया गया है। आज 
15 जनवरी 2025 बुधवार से 
नवीन(अतिरिक्त) मंडी प्रांगण में 
लहसुन, सोयाबीन, रायड़ा, मक्का, 
जौ एवं ज्वार उपजों का नीलाम 
कार्य प्रारंभ किया जा रहा है। साथ 
ही नवनिर्मित मण्डी कार्यालय भवन 
एवं बैंक भवन का लोकार्पण किया 
जा रहा हैं। लोकार्पण कार्यक्रम 

नवीन कृषि मण्डी कार्यालय भवन 
व बैंक का लोकार्पण आज

कृषि मंत्री ऐदलसिह कंसाना, 
प्रभारी मंत्री सुश्री निर्मला भूरिया, 
सांसद सुधीर गुप्ता, राज्य सभा 
सांसद बंशीलाल गुर्जर, विधायक 
दिलीप सिंह परिहार, ओमप्रकाश 
सखलेचा, श्री अनिरूद्ध मारू, 
जिला पंचायत अध्यक्ष सज्जन सिंह 
चौहान एवं जनपद अध्यक्ष श्रीमती 
शारदाबाई धनगर के आतिथ्य में 
आज 15 जनवरी को प्रात:10.30 
बजे किया जा रहा है। मण्डी सचिव 
उमेश बसेडिया ने उक्त जानकारी 
देते हुए किसानों, मण्डी व्यापारियों 
और आमजनों से इस कार्यक्रम 
में उपस्थित होकर कार्यक्रम को 
सफल बनाने का आगृह किया है।

एमपी बीजेपी 
के 12 और 

जिलाध्यक्षों के 
नामों का ऐलान

भोपाल 14 जनवरी (एजेंसी)। 
मध्यप्रदेश में भाजपा ने 12 और 
जिलों के जिलाध्यक्षों के नामों की 
घोषणा कर दी है। मंगलवार देर शाम 
एक बार फिर भाजपा की ओर से 
एक के बाद एक 12 जिलाध्यक्षों 
के नाम घोषित किए हैं। इन 12 
नामों को मिलाकर अभी तक कुल 
मिलाकर 32 जिलों के जिलाध्यक्षों 
के नामों का ऐलान किया जा चुका 
है। बाकी बचे जिलों में भी पार्टी 
जल्द ही जिलाध्यक्षों के नामों का 
ऐलान करेगी।

इन 12 जिलों के जिलाध्यक्ष 
घोषित - डिंडौरी- चमरू नेताम, 
सागर- श्याम तिवारी, दमोह- श्याम 
शिवहरे, दतिया- रघुवीर शरण 
कुशवाहा, अनूपपुर- हीरा सिंह 
श्याम, बालाघाट- राम किशोर 
कांवरे, शाजापुर- रवि पांडेय, सागर 
ग्रामीण- रानी पटेल, ग्वालियर नगर- 
जयप्रकाश राजोरिया, कटनी- दीपक 
टंडन सोनी, जबलपुर नगर- रत्नेश 
सोनकर, सिंगरौली- सुंदर शाह ।

मन्दसौर 14 जनवरी (निप्र)। 
केंद्रीय नारकोटिक्स ब्यूरो ने मध्य 
प्रदेश के मंदसौर जिले के एक 
सुनसान इलाके में एमडीएमए नाम 
की नशीली दवा बनाने वाली गुप्त 
प्रयोगशाला का भंडाफोड़ किया है. 
एक अधिकारी ने मंगलवार(14 
जनवरी) को यह जानकारी दी.

अधिकारी ने बताया कि 
एजेंसी ने छापेमारी में एक व्यक्ति 
को गिरफ्तार कर लिया है. प्राप्त 
जानकारी के अनुसार एजेंसी ने 
एक विज्ञप्ति में बताया कि सेन्ट्रल 
ब्यूरो नारकोटिक्स की राज्य इकाई 
के अधिकारियों ने गुप्त सूचना 
के आधार पर गरोठ तहसील के 
अंतर्गत खरखेड़ा गांव के समीप 
संतरों के एक बाग में छापा 
मारा और वहां गुप्त प्रयोगशाला 
संचालित होती पाई गई ।

संतरे के बगीचे में 
प्रयोगशाला - छापेमारी में टीम ने 
80.96 किलोग्राम और 7.5 लीटर 
रसायन बरामद किया, जिसमें 

एसीटोन, टोल्यूनि, हाइड्रोक्लोरिक 
एसिड, सोडियम सल्फेट, सोडियम 
कार्बोनेट, सल्फ्यूरिक एसिड, 
ब्रोमीन जल, इथेनॉल आदि शामिल 
थे. CBN की टीम ने प्रयोगशाला 
परिसर से उपकरण और मशीनरी 
जैसे यूवी नियंत्रक, वैक्यूम ओवन, 
तराजू, टेस्ट ट्यूब, फनल और 
अन्य सामान भी जब्त किए .

विज्ञप्ति में कहा गया है कि ये 
रसायन और उपकरण प्रति माह 
50 किलोग्राम से अधिक अवैध 
एमडीएमए पाउडर बनाने के 
लिए पर्याप्त थे. छापेमारी के बाद 
एक व्यक्ति को स्वापक औषधि 

संतरे के बगीचे में चल रही थी ड्रग फैक्ट्री 
मंदसौर में मकान को बना रखा था लैब
खुदाई कर निकाला गया एमडीएमए बनाने का केमिकल

और मन: 
प्रभावी पदार्थ 
अ धि  न िय  म 
(एनडीपीएस) 
के तहत 
गि  र फ ्ता  र 
किया गया है. 
प्र य ो ग श ा ल ा 
सुदूर एक ऐसे 

स्थान पर स्थापित की गई थी, जहां 
पहुंचने के लिए कोई सड़क सुविधा 
नहीं थी. अधिकारी पैदल ही वहां 
पहुंचे और संतरे के बगीचे में एक 
ढांचा देखा । 

खेत से निकाला गया 
केमिकल सामान - पूछताछ में 
आरोपियों ने बताया कि एमडीएमए 
पाउडर बनाने के लिए जरूरी दूसरे 
रसायन पास के खेत में गाड़े गए 
हैं. अधिकारियों ने बताया कि 
आरोपियों से प्राप्त जानकारी  के 
अनुसार खेत की खुदाई की गई 
और प्रतिबंधित सामान जब्त कर 
लिया गया ।

कारण - प्रदर्शन कर रहे किसानों 
ने मीडिया को बताया कि मंडी में 
शनिवार और रविवार का अवकाश 
रहा। इसके बाद सोमवार को यह 
बताया गया था कि मंगलवार को भी 
मंडी खुली रहेगी। तीन दिन से उपज 
की नीलामी नहीं होने और बाजार 
मूल्य से कम दाम मिलने से किसान 
आक्रोशित हो गए। उनका आरोप 
था कि व्यापारी उनकी उपज को 
सामान्य दिनों की तुलना में आधे 
दाम पर खरीदने की जुगत में थे। 
उधर किसानों को मंडी के शेड में भी 
उपज रखने से मना कर दिया गया, 
क्योंकि अगले दिन यानी बुधवार 
को मंडी कार्यालय एवं बैंक का 
लोकार्पण करने कृषि मंत्री ऐदलसिंह 
कंसाना का कार्यक्रम निर्धारित है। 
उधर, आसमान पर बादल छाए 
होने से किसानों की चिंता बढ़ी और 
उन्होने हंगामा शुरू कर दिया।

इन्होने दी समझाइश, शुरू 

करवाई मंडी - किसानों के हंगामा 
करने की सूचना पर कृषि उपज 
मंडी नीमच के सचिव उमेश शर्मा 
मौके पर पहुंचे और दोनों पक्षों से 
बातचीत की। 

उनके हस्तक्षेप के बाद नीलामी 
प्रक्रिया शुरू हुई, लेकिन इस विवाद 

के कारण करीब एक घंटे तक मंडी 
का काम प्रभावित रहा। मीडिया को 
मंडी सचिव शर्मा ने बताया कि 
त्योहार के चलते हम्मालों की कमी 
थी, इस कारण समस्या हुई थी। अब 
समाधान हो गया है और नीलामी भी 
शुरू हो गई है।

नीमच 14 जनवरी (निप्र)। 
नीमच में भारतीय जनता पार्टी 
में पहली बार किसी महिला को 
जिलाध्यक्ष की जिम्मेदारी मिली 
है। पार्टी कार्यालय तपोभूमि में 
आयोजित संगठन पर्व में वंदना 
खंडेलवाल ने मंगलवार को नए 
जिला अध्यक्ष के रूप में पदभार 
ग्रहण किया। 

इस दौरान सांसद सुधीर 
गुप्ता, नीमच विधायक दिलीप 
सिंह परिहार और मनासा 
विधायक अनिरुद्ध माधव मारू 
सहित कई वरिष्ठ नेता मौजूद 
रहे। कार्यक्रम की शुरुआत 
भारतीय परंपरा के अनुरूप मां 
भारती और पार्टी के संस्थापक 
सदस्यों के चित्रों पर माल्यार्पण 

से हुई। कार्यक्रम में जिलेभर 
से एकत्रित कार्यकर्ताओं ने 
वंदना खंडेलवाल का पारंपरिक 
साफा और पुष्पमाला से स्वागत 
किया।

नवनियुक्त जिलाध्यक्ष वंदना 
खंडेलवाल ने पार्टी नेतृत्व का 
आभार जताते हुए नगर पालिका 
पार्षद और जिलाध्यक्ष की 

वन्दना खण्डेलवाल ने संभाला भाजपा जिला अध्यक्ष का पद, समारोह 
में शामिल हुए सांसद विधायक सहित कई पदाधिकारी व कार्यकर्ता नीमच 14 जनवरी (निप्र)। 

मकर संक्रांति पर्व अंचल में 
पारंपरिक उत्साह के साथ 
मनाया गया। दिनभर बच्चों 
और युवाओं क साथ ही बड़ों 
ने भी पतंगबाजी और गिल्ली 
डंडा का आंदन लिया। सुबह 
से ही स्नान-दान और मंदिरों में 
दर्शन का दौर चला। मंगलवार 
की सुबह 10:30 बजे तक 
कोहरा छाया रहा और सर्द 
हवाएं चली। अंचल में आज 
बुधवार को कहीं कहीं बारिश 
के आसार हैं।

मकर संक्रांति पर लोक 
मान्यताओं के अनुसार, लोगों ने 
सुबह से ही पुण्य कमाने के लिए 

दान-धर्म के कार्य किए। कई जगहों 
पर गरीबों को अन्न और वस्त्र दान 
किए गए। सामाजिक संगठनों ने भी 
समाज के कमजोर वर्ग के लिए 
भंडारे का आयोजन किया।नीमच 
सिटी के वरिष्ठ गोपाल चक्की 

वाले लालचंद कोटी फोड़ा, कमल 
चौरसिया राजू पान वाले, अनिल 
बैरागी ,अज्जू चौरसिया, रम्मू 
सोनी, भगवान लाल लखोटिया, 
सोनू पोरवाल, हुसैनी भाई बोहरा, 
चंद्रशेखर तिवारी चंदू भैया आदि 

मकर संक्रांति पर छाया कोहरा, आज बारिश के आसार
के सहयोग से गरीबों एवं बच्चों को 
गुलाब जामुन बांटे गए।

महकी खुशबू, लिया 
त्योहारी आनंद - मंगलवार को 
सनातन धर्मावलंबियों के घरों में 
सुबह से ही खीचड़ा और गुड-तिल 
के पकवानों की शुशबू महकी। 
लोगों ने पशुओं को चारा और गुड 
खिलाया वहीं जरूरत मंदों को दान 
पुण्य किया गया। नीमच के दशहरा 
मैदान, हायर सेकेंडरी स्कूल मैदान, 
मीडिल स्कूल मैदान समेत बगीचों 
और खुले मैदानों सहित कॉलोनियों 
में लोगों ने पारंपरिक खेल गिल्ली 
डंडा खेला। आसमान में रंग-बिरंगी 
पतंग उड़ा कर त्योहार का आनंद 
लिया।

दोहरी भूमिका को पूरी निष्ठा 
से निभाने का संकल्प लिया। 
कार्यक्रम में जिला पंचायत 
अध्यक्ष सज्जन सिंह चौहान, 
पूर्व जिला पंचायत अध्यक्ष 
अवंतिका जाट, नगर पालिका 
अध्यक्ष स्वाति चोपड़ा सहित 
बड़ी संख्या में पार्टी कार्यकर्ता 
उपस्थित रहे।वही मंच पर 
मोजूद विधायक सांसद और 
जनप्रतिनिधियों ने भी आयोजन 
के दौरान अपने-अपने वक्तव्य 
रखें और नवागत भाजपा जिला 
अध्यक्ष वंदना खंडेलवाल को 
बधाइयां प्रेक्षित की।

स्वत्वाधिकारी, सम्पादक, प्रकाशक एवं मुद्रक ऐश्वर्य शर्मा के लिए माँ भगवती प्रिन्टर्स बंगला नं. 23, आईडीबीआई बैंक के सामने, नीमच, जिला-नीमच, मध्यप्रदेश से मुदित एवं प्रकाशित। सम्पर्कः 9407423966। सभी विवादों का न्याय क्षेत्र नीमच होगा।

अठाना 14 जनवरी (निप्र) 
। स्थानीय नगर एवं आसपास 
के ग्रामों में गौशालाओं में मकर 
संक्रांति पर के पवित्र दिवस पर 
विभिन्न धार्मिक आयोजन संपन्न 
हुए । सुबह ब्रह्म मुहूर्त में मंदिरों 
देवालयों में पूजा अर्चना महा 
आरती के पश्चात सुबह 8: बजे 
से धर्मालु नागरिकों द्वारा गौशाााला 
के अभाव में इधर-उधर भटकने 
वाली निराश्रित  गौमाता को चार 
गुड आदि ग्रहण कराए गए । 

कनेरा क्षेत्र में अनोपपुरा के समीप 
स्थित श्री गोपाल कृष्ण गौशाला 
कल्पवृक्ष धाम पर गौशाला में 
महंत योगी लालनाथ जी आसान 
दरिया नाथ सुखानंद मंदिर 
समिति के प्रबंधक रिटायर्ड रेवेन्यू 
इंस्पेक्टर बंसीलाल नागदा नगर 
प्रेस क्लब अध्यक्ष शांतिलाल 
चौहान गौशाला के पुष्कर जी शर्मा 
सतीश राठी सहित अन्य धर्मालु 
नागरिकों द्वारा दिनभर गौशाला में 
स्थित गौ माता को लापसी गुड़ 

हरी घास चारा आदि ग्रहण कराया 
गया । इसी प्रकार समीपस्थ स्थित 
गांव केली में स्थित श्री लक्ष्मी 
नाथ गुरु कमल गौशाला में भी 
गौमाता को गुड लापसी हरी घास 
खिलाएं गए। अठाना नगर के 
मध्य प्रवाहित होने वाली गंभीरी 
नदी के पुराने ब्रिज पुलिया के तट 
पर श्री गणेश चौक पर गणपति 
स्थापना गणपति उत्सव समिति 
द्वारा आज 15 जनवरी बुधवार 
को की जाएगी ।

मकर संक्रांति पर गौशाला में आयोजन हुए, अठाना 
में आज श्री गणपति जी की स्थापना होगी

नीमच 14 जनवरी (निप्र) । 
मकर संक्रांति पर्व मंगलवार को 
शहर सहित अंचल में परंपरानुसार 
उत्साह के साथ मनाया। सुबह से 
ही गली-मोहल्लों सहित मैदानों में 
गिल्ली-डंडा खेलने वाले तो मैदानों 
व छतों पर पतंग उड़ाते बच्चों से 
लेकर बड़े और महिलाएं नजर 
आई। मंदिरों में पूजा-अर्चना और 
दान-पुण्य किया तो चौराहों, मैदानों 
व गोशालाओं में पहुंचकर लोगों 
ने गोवंश को चारा, गुड़-लाप्सी 
खिलाई तो कई जगह चारा राशि 
दान की गई।संक्रांति को लेकर 
सुबह से ही घरों में पूजा-अर्चना 
के बाद भगवान को तिल्ली-
गुड़ बने लड्डू व अन्य सामग्री के 
साथ खिचड़ी का भोग लगाया। 
कई घरों में भगवान लड्डू गोपाल 
को छोटी-छोटी पतंग व चरखी 

रखकर उत्सव मनाया। दूसरी तरफ 
मंदिरों को पतंग व डोर-चरखी से 
सजाया जाकर श्रृंगार किया और 
भगवानपूजा-अर्चना व आरती की 
गई। तिल्ली-गुड़ लड्डू, चक्की आदि 
चढ़ाने के साथ प्रसाद के रूप में 
वितरण किया गया। शहर में जाजू 
बिल्डिंग क्षेत्र स्थित  प्राचीन श्रीराम 
मंदिर को  सजाया गया।  श्रृंगार 
किया। महाआरती कर प्रसादी 
का वितरण हुआ। घंटाघर स्थित 
प्राचीन श्री नृसिंह मंदिर में भगवान 
का विशेष श्रृंगार कर पूजा-अर्चना 
की गई। सुनाई और पूजा-अर्चना 
करवाई। बघाना स्थित अग्रवाल 
समाज के श्री गोपाल मंदिर में 
भी विशेष आयोजन हुए। शहर 
के अन्य मंदिरों को भी रंग-बिरंगी 
पतंगों से सजाया और शाम को 
भजनों का आयोजन भी हुआ ।

मंदिरों को सजाया तो मैदानों और गली-
मोहल्लों में गिल्ली-डंडा खेला गया, उड़ाईं पतंगें

भोपाल 14 जनवरी (एजेंसी)। 
नर्सिंग कॉलेजों के लिए चल रही 
प्रवेश प्रक्रिया एक बार फिर विवादों 
में आ गई है। कालेजों में प्रवेश देने 
के बाद कई विद्यार्थियों का प्रवेश 
इसलिए निरस्त कर दिया गया है 
कि सीबीएसई में 12वीं में उनका 
विषय हिंदी नहीं था। परेशान 
अभ्यर्थी विभिन्न जिलों में प्रदर्शन 
कर रहे हैं। कुछ अभ्यर्थियों ने 
मंगलवार को भोपाल में चिकित्सा 
शिक्षा संचालनालय (सतपुड़ा 
भवन) के सामने प्रदर्शन किया। 
उन्होंने पूर्व मुख्यमंत्री व राज्यसभा 
सदस्य दिग्विजय सिंह से भी उनके 
आवास पर भेंट की । अभ्यर्थियों ने 
आरोप लगाया कि परिणाम घोषित 
होने और प्रवेश देने के बाद हजारों 
योग्य छात्र-छात्राओं के प्रवेश रद 
किए जा रहे हैं।

12वीं में हिंदी नहीं होने के 
चलते नर्सिंग विद्यार्थियों 

का प्रवेश निरस्त

नीमच 14 जनवरी (निप्र)। 
रामपुरा तहसील के ग्राम खिमला 
में ग्रीन-को कंपनी के माध्यम से 
पावर प्लांट का काम चल रहा है। 
बीते दो दिनों में दो मजदूरों की मौत 
और एक अन्य मजदूर के गंभीर 
रूप से घायल होने पर मजदूर 
सिहर उठे। रोज 12 घंटे काम के 
बावजूद समय पर मजदूरी नहीं 
मिलने और प्लांट में काम करते हुए 
मृत्यु होने पर मजदूरों के परिवारों 
को मुआवजा को लेकर मजदूरों का 
आक्रोश मंगलवार को छलक गया।

वेतन मांगने पर देते हैं 
धमकी - खिमला गांव स्थित ग्रीन 
को पावर प्लांट में मंगलवार को 
मजदूरों ने जोरदार विरोध प्रदर्शन 
किया। प्रदर्शनकारी मजदूरों का 
आरोप है  कि कंपनी द्वारा उनसे 
प्रतिदिन 8 की बजाए 12 घंटे तक 
काम कराया जाता है, लेकिन समय 
पर वेतन नहीं दिया जाता है, वेतन 
मांगने प्रबंधन के लोगों द्वारा उन्हे 

धमकाया जाता है। मजदूरों के साथ 
अनहोनी होने पर मामले को दबाया 
जाता है, जबकि मजदूरों को प्लांट 
में काम करते मृत्यु होने अथवा 
शारीरिक नुकसान होने पर सुरक्षा 
का भरोसा दिया जाना चाहिए।

2 मजदूरों की हो चुकी है 
मौत - प्रदर्शनकारियों ने बताया 
कि दो दिनों में दो मजदूरों की मौत 
हो चुकी है। जिनमें राज ओरव 
पिता सुकरा ओरव उम्र 31 बर्ष 
निवासी नागरा काटा जिला जलपाई 
पूरी पश्चिम बंगाल शनिवार को 
खिमला प्लांट पर टर्नल के यहां 
काम कर रहा था।इसी दौरान ऊपर 
से बड़ा पत्थर आ गिरा, जिसके 
नीचे दबने से राज ओरव की मौत 
हो गई। उसका एक और साथी 
मजदूर दयानंद निवासी झारखंड 
का उपचार नीमच के निजी 
हॉस्पिटल में चल रहा है।जिसकी 
हालात नाजुक बनी हुई है। इसी 
तरह से एक और मजदूर जितेंद्र 

पिता जगदीश परिहार की गिट्टी 
प्लांट के मिक्सर मशीन में फंसने 
के कारण मौत हो चुकी है।

हुई बैठक, मिला आश्वासन 
- खिमला प्लांट में काम करने 
वाले मजदूरों के हंगामे की सूचना 
पर पहुंचे पुलिस प्रशासन के 
अधिकारियों ने कंपनी प्रबंधन और 
मजदूरों के साथ बैठक की। मजदूरों 
ने पूर्व में दिवंगत हुए साथियों के 
परिवारों को आर्थिक सहायता की 
मांग भी रखी, जिसका वादा किया 
गया था, लेकिन अब तक पूरा नहीं 
हुआ है। अधिकारियों ने मजदूरों की 
समस्याओं के जल्द समाधान का 
आश्वासन दिया।

पहले भी हो चुका विवाद - 
बताया जाता है कि खिमला पावर 
प्लांट शुरू से ही विवादों से घिरा 
हुआ है। पहले आदिवासी समाज 
के स्थानीय लोगों को मुआवजा न 
देने का मुद्दा था और अब मजदूरों 
की सुरक्षा व्यवस्था पर गंभीर 

सवाल उठ रहे हैं। लगातार हो रहे 
हादसे कंपनी प्रबंधन की लापरवाही 
को दर्शाते हैं, जिससे मजदूरों में 
अपनी सुरक्षा को लेकर भय का 
माहौल है। 

सुरक्षा मानदंडों का पालन 
करें कंपनी- इस मामले में 
एसडीएम पवन बारिया का कहना 
है कि विगत दिनों मजदूरों की मौत 
हुई थी। इस मामले में कंपनी प्रबंधन 
को निर्देश दिए हैं कि जहां जनहानि 
की संभावना हो वहां अधिक से 
अधिक मशीन से काम कराएं। 
सभी सुरक्षा मानदंडों का पालन 
करें और नियमानुसार मजदूरों से 
कार्य कराएं। मंगलवार को मजदूरों 
ने विरोध प्रदर्शन किया। उस दौरान 
पुलिस के साथ आर आई (रेवेन्यू 
इंस्पेक्टर) को भेजा गया था। दोनों 
पक्षों के बीच बातचीत से मामले 
को सुलझाया गया है।  निश्चित 
समय अवधि में समाधान का 
भरोसा दिया गया है।

खिमला पावर प्लांट का मामला : रोज 12 घंटे कराते हैं मजदूरों से काम, नहीं देते समय पर मजदूरी

2 दिन में 2 मौतें, मजदूरों ने किया हंगामा
पावर प्लांट में काम कर रहे मजदूरों की सुरक्षा पर उठे सवाल, मांगा दिवंगतों का मुआवजा

नीमच 14 जनवरी (निप्र) । 
शहर की सामाजिक गतिविधियों 
में सबसे आगे रहने वाली संस्था 
रोटरी डायमण्ड, नीमच की एक 
साधारण सभा कनावटी स्थित 
होटल कस्तुरी बाग पर आयोजित 
की गई। जिसके अंतर्गत निवृतमान 
अध्यक्ष रोटे. गौरव पाराशर द्वारा 
वर्तमान अध्यक्ष रोटे. कमल 
मंगल, सचिव रोटे. सौरभ शर्मा 
द्वारा सचिव रोटे. संजय सोनी एवं 
कोषाध्यक्ष रोटे. रूचिर माहेश्वरी 
द्वारा रोटे. आशीष गर्ग (गगन) 
को सादगी पूर्ण माहौल में सत्र 
2024-25 की कॉलर पीन का 

आदान-प्रदान किया गया। साधरण 
सभा को संबोधित करते हुए 
वर्तमान अध्यक्ष रोटे. कमल मंगल 
ने बताया कि रोटरी डायमण्ड 
विगत 11 वर्षों से सामजिक सेवा, 
पीड़ित मानवता की सेवा के कई 
प्रकल्प कर चुका है। वर्तमान सत्र 
में शिक्षा, पर्यावरण, चिकित्सा के 
क्षेत्र में क्लब द्वारा अनेकों प्रकल्प 
किये जा चुके हैं बाकि बचे 
कार्यकाल में और भी मानवतावादी 
प्रकल्प करेंगे ।

उपरोक्त कार्यक्रम में बड़ी 
संख्या में क्लब के दम्पत्ति सदस्यों 
ने अपनी सहभागिता की। साथ ही 

इस पारिवारिक माहौल में मकर 
संक्रांति के उपलक्ष्य में दम्पत्ति 
सदस्यों एवं बच्चों ने क्रिकेट, 
पतंग, गिल्ली डंडा आदि मनोरंजक 
गेम्स का आनंद लिया। 

तत्पश्चात् सांयकाल को 
साधारण सभा की बैठक में 
नवीन सत्र 2025-26 के लिये 
सर्वसम्मति से रोटे. सौरभ शर्मा 
(निर्णय सागर पंचाग) को 
निर्विरोध अध्यक्ष चुना गया। 
रोटे. सौरभ शर्मा द्वारा नवीन सत्र 
के लिये रोटे. आशीष सैनी को 
सचिव एवं रोटे. भुवनेश शर्मा 
को कोषाध्यक्ष नियुक्त किया गया। 
नवीन सत्र के तीनों पदाधिकारियों 
को सभी दम्पत्ति सदस्यों ने 
अग्रिम शुभकामनाएँ प्रेषित की 
। नवनिर्वाचित अध्यक्ष सौरभ 
शर्मा ने क्लब के सभी सदस्यों 
का आभार व्यक्त करते हुए कहा 
कि टीम भावना के साथ पीड़ित 
मानवता की सेवा में क्लब और 
उंचाईयों को प्रदान करेगा, ऐसा 
आप सभी को विश्वास दिलाता हूँ।

रोटरी डायमण्ड का कॉलर पीन आदान-प्रदान 
कार्यक्रम सम्पन्न, सत्र 2025-26 के चुनाव सम्पन्न

प्रदेश में पुलिसकर्मियों के बच्चों को 
मिलेगा नकद पुरस्कार, खेलों में राष्ट्रीय 

और राज्य स्तरीय पदक विजेता हों

भोपाल 14 जनवरी (एजेंसी)। 
पुलिसकर्मियों के बच्चों को खेलों 
में प्रोत्साहित करने के लिए पुलिस 
मुख्यालय बड़ा कदम उठाने जा 
रहा है। अब खेलों में राष्ट्रीय व 
राज्य स्तरीय पदक लाने वाले 
बच्चों को तीन हजार से लेकर 10 
हजार रुपये तक नकद पुरस्कार 
दिया जाएगा। पुलिस मुख्यालय ने 
सोमवार को इस संबंध में आदेश 
जारी कर दिए हैं। ओपन या स्कूल 
स्तरीय खेलों में राष्ट्रीय स्तर पर 
स्वर्ण, रजत और कांस्य पदक 
लाने पर क्रमश: 10 हजार, आठ 
हजार और छह हजार रुपये का 
पुरस्कार दिया जाएगा। इसी तरह से 
राज्य स्तरीय खेलों में स्वर्ण, रजत 
और कांस्य पदक लाने पर क्रमश: 
पांच हजार, चार हजार और तीन 
हजार रुपये का पुरस्कार मिलेगा।

इसके पहले बोर्ड परीक्षाओं 
में निर्धारित से अधिक अंक लाने 
वाले पुलिसकर्मियों के बच्चों को 
प्रोत्साहित करने का काम पुलिस 
मुख्यालय प्रारंभ कर चुका है। 
इसका लाभ आरक्षक से लेकर 
आईपीएस अधिकारियों तक के 
बच्चों को मिलेगा। एडीजी कल्याण 
(अनिल कुमार) ने इस संबंध में 
सभी जोनल आईजी, डीआईजी, 
पुलिस अधीक्षक और पुलिस 
इकाइयों के प्रमुखों को दिशानिर्देश 
जारी कर दिए हैं। अधिकारियों को 
निर्धारित प्रारूप में अपने जिले या 
इकाइयों के इस तरह के बच्चों की 
जानकारी पुलिस मुख्यालय को देनी 
होगी। अनिल कुमार ने कहा कि 
पुरस्कार योजना से बच्चे प्रोत्साहित 
होंगे। उन्हें प्रतिस्पर्धाओं में पहुंचने 
का नया प्लेटफार्म मिलेगा।

नीमच 14 जनवरी (निप्र)। समीपी ग्राम कनावटी एक 49 वर्षीय 
युवक ने आर्थिक तंगी के चलते आत्महत्या कर ली। मृतक के शव का 
मंगलवार को पोस्टमार्टम किया गया। बताया जाता है कि वह मजदूरी कर 
परिवार का भरण पोषण करता था। मिली जानकारी के अनुसार कनावटी 
निवासी महेंद्र प्रताप सिंह सिसोदिया ने सोमवार की दोपहर में अपने  ही 
घर में फांसी लगाकर आत्महत्या कर ली। बताया जाता है कि वह लंबे 
समय से  आर्थिक तंगी के कारण मानसिक तनाव में था। महेंद्र को 
फंदे पर लटका देख परिजन उसे नजदीकी निजी अस्पताल लेकर गए, 
जहां डॉक्टरों ने उसे मृत घोषित कर दिया। रात होने के कारण उसका 
पोस्टमार्टम नहीं हो सका, इस कारण मंगलवार को पोस्टमार्टम कर शव 
उसके परिजनों को सौंपा गया। पुलिस ने मर्ग कायम कर लिया है।

आर्थिक तंगी से परेशान युवक ने की आत्महत्या

नीमच 14 जनवरी 
(निप्र)। रतलाम रेल मंडल के 
नवनियुक्त मंडल रेल प्रबंधक 
(डीआरएम) अवनीश कुमार 
मंगलवार को नीमच पहुंचे। 
यहां उन्होने रेलवे स्टेशन का 
निरीक्षण किया। इस दौरान 
उन्होने बताया कि नीमच 
से रतलाम रेल खंड का 
दोहरीकरण कार्य जून-जुलाई 
2025 तक पूरा हो जाएगा।

यात्रियों के लिए पार्किंग 
होगी व्यवस्था - रेल प्रबंधक 
अवनीश कुमार मंगलवार की सुबह 
विशेष ट्रेन से सुबह नीमच पहुंचे। 

इस दिन उन्होने चित्तौड़गढ़ सेक्शन 
के प्रमुख स्टेशनों का निरीक्षण 
किया, जिसमें जावरा, मंदसौर 
और मल्हारगढ़ स्टेशन शामिल 
थे। निरीक्षण के दौरान मीडिया 
को उन्होने बताया कि नीमच से 
रतलाम रेल खंड का दोहरीकरण 
जुलाई तक पूरा कर लिया जाएगा। 
स्टेशन पर यात्रियों की सुविधा के 
लिए जल्द ही पार्किंग व्यवस्था 
शुरू की जाएगी, जिसके लिए टेंडर 
प्रक्रिया शीघ्र आरंभ होगी।

यह भी बना रहे योजना 
-डीआरएम अवनीश कुमार ने 
बताया कि हेरिटेज बिल्डिंग के 

जुलाई तक होगा रतलाम-नीमच रेल लाइन का दोहरीकरण
रतलाम मंडल रेल प्रबंधक अवनीश कुमार ने किया रेलवे स्टेशन का निरीक्षण

संरक्षण और बेहतर उपयोग के 
लिए योजना बनाई जा रही है, 
जिससे इमारत की ऐतिहासिक 
संरचना प्रभावित हुए बिना यात्रियों 
को बेहतर सुविधाएं मिल सकें।

स्टेशन परिसर में पौधे 
लगाने के निर्देश - नीमच 
स्टेशन पर करीब आधे घंटे से 
अधिक समय तक डीआरएम ने 

प्लेटफॉर्म और स्टेशन परिसर का 
गहन निरीक्षण किया। उन्होंने चल 
रहे निर्माण कार्यों की प्रगति की 
समीक्षा की और मौजूदा सुविधाओं 
का जायजा लिया। पर्यावरण और 
यात्रियों के सेहत को ध्यान में 
रखते हुए उन्होंने स्टेशन परिसर में 
अधिक से अधिक पौधारोपण के 
निर्देश दिए।

भोपाल 13 जनवरी 
(एजेंसी)। मध्य प्रदेश में 
अब तक के सबसे बड़े 
साइबर ठगी के नेटवर्क का 
राजफाश हुआ है। साइबर 
पुलिस व मध्य प्रदेश 
आतंकवाद निरोधी दस्ता 
(एटीएस) के अधिकारियों 
ने इस नेटवर्क द्वारा दो 
हजार करोड़ रुपये तक की 
साइबर ठगी का अनुमान 
लगाया है।

इस नेटवर्क से जुड़े 23 
आरोपितों को साइबर पुलिस 
सतना, जबलपुर, हैदराबाद 
और गुरुग्राम से पकड़ चुकी 
है। इनसे की गई पूछताछ और 
अब तक की जांच में सामने 
आया है कि आरोपित ठगी की 
राशि को म्यूल अकाउंट में 
डालते थे।

हवाला, क्रिप्टो करेंसी 
का उपयोग - पूछताछ 
में यह भी पता चला है कि 
आरोपित हवाला, क्रिप्टो 
करेंसी आदि का उपयोग भी 
पैसा इधर से उधर करने के 
लिए करते थे। म्यूल अकाउंट 
से दुबई सहित दूसरे देशों में 
धनराशि भेजने की जानकारी 
भी मिली है। इस कारण इसे 
टेरर फंडिंग से जोड़कर देखा 
जा रहा है। बता दें कि खुफिया 
सूचना के आधार पर जबलपुर 
साइबर पुलिस ने सात जनवरी 

मप्र में अब तक के सबसे बड़े सायबर फ्रॉड नेटवर्क का 
खुलासा, दो हजार करोड़ तक की ठगी की आशंका

को मध्य प्रदेश के सतना 
और जबलपुर जिलों से 12 
आरोपितों को गिरफ्तार किया 
था। उसके अगले दिन छह 
अन्य को गिरफ्तार किया गया।

हिरासत में छह संदिग्ध 
- उधर, सात जनवरी को ही 
मध्य प्रदेश एटीएस ने गुरुग्राम 
के फ्लैट में दबिश देकर छह 

संदिग्धों को हिरासत में लिया 
था, जिसमें बिहार निवासी एक 
संदिग्ध की मौत हो गई, अन्य 
पांच को न्यायिक हिरासत 
में जेल भेज दिया गया था। 
बताया जा रहा है कि इन 
आरोपितों में मास्टर माइंड 
सतना का रहने वाला मोहम्मद 
मासूक और साजिद खान 

हैं। मासूक को गुरुग्राम और 
साजिद को सतना से गिरफ्तार 
किया गया था। एटीएस और 
साइबर पुलिस पूरे नेटवर्क की 
तह तक जाने में जुटी हुई है, 
हालांकि गुरुग्राम में हिरासत में 
एक संदिग्ध मौत के चलते 
फिलहाल पूछताछ कमजोर 
पड़ गई।

ऐसे करते थे साइबर 
ठगी - पुलिस अधिकारियों के 
अनुसार, अब तक साइबर ठगी 
के जो आरोपित पकड़े गए हैं, 
उनसे पूछताछ में सामने आया 
है कि वे सरकारी योजनाओं 
को लाभ दिलाने के लिए लोगों 
के बैंक खाते खुलवाते थे। 
आमतौर पर गरीबी रेखा से 
नीचे (बीपीएल) के लोगों को 
चुनते थे।

भारत की बड़ी कामयाबी ! सिर्फ 90 दिनों में साइबर 
जालसाजों से 1,800 करोड़ की बचत

नई दिल्ली । पिछले तीन 
महीनों में केंद्र सरकार द्वारा शुरू 
की गई ऑनलाइन 'संदिग्ध 
रजिस्ट्र्री' ने साइबर अपराधों के 
खिलाफ बड़ी सफलता हासिल 
की है। इस रजिस्ट्र्री की मदद से 
6 लाख फर्जी लेन-देन को रोका 
गया है, जिससे देश को ₹1,800 
करोड़ की बड़ी बचत हुई है।

गृह मंत्रालय के एक वरिष्ठ 
अधिकारी ने बताया कि यह 

रजिस्ट्र्री साइबर अपराधियों से 
जुड़े वित्तीय धोखाधड़ी और अन्य 
साइबर अपराधों के मामलों में 
महत्वपूर्ण भूमिका निभा रही है। 
'संदिग्ध रजिस्ट्र्री' को 10 सितंबर 
2023 को केंद्रीय गृह मंत्री अमित 
शाह ने लॉन्च किया था।

यह रजिस्ट्र्री राष्ट्रीय साइबर 
अपराध रिपोर्टिंग पोर्टल (NCRP) 
पर आधारित है और इसमें अब 
तक 14 लाख से अधिक साइबर 

अपराधियों का डेटा संग्रहीत है। 
इसका उद्देश्य न केवल वित्तीय 
धोखाधड़ी को रोकना है, बल्कि 
देश की वित्तीय प्रणाली को सुरक्षित 
और सुदृढ़ बनाना भी है। राष्ट्रीय 
साइबर अपराध रिपोर्टिंग पोर्टल 
(NCRP) के आधार पर बनाई 
गई यह रजिस्ट्र्री 14 लाख साइबर 
अपराधियों का डेटा रखती है, 
जिनका संबंध वित्तीय धोखाधड़ी 
और अन्य साइबर अपराधों से है।

नीमच 13 
जनवरी (निप्र)। 
अशोक वर्मा के 
पिताजी रवि प्रकाश 
वर्मा सोनी रिटायर्ड 
सहायक निदेशक 
स ी आ र प ी ए फ 

का सोमवार को निधन हो गया है। वे 
हंसमुख, मिलनसार एवं धार्मिक प्रवृत्ति 
के व्यक्ति थे। स्वर्गीय मुरारी लाल वर्मा 
के बड़े भाई, संजय वर्मा के ताऊजी 
गौरव एवं यश के दादाजी नवदीप का 
चैतन्य के परदादा रवि प्रकाश वर्मा सोनी 
रिटायर्ड सहायक निदेशक सीआरपीएफ 
का निधन 13 जनवरी को हो गया है। 
जिनकी अंतिम यात्रा 14 जनवरी 2025 
को प्रातः 9.00 बजे निज निवास मकान 
नंबर 71 राजस्व कॉलोनी नीमच से शव 
वाहन द्वारा नीमच सिटी मुक्तिधाम ले 
जाई जावेगी।

रिटायर्ड सहायक निदेशक 
रवि प्रकाश वर्मा का निधन


